
ПАНДЕМИЯДАН КЕЙІНГІ ЕҢБЕК НАРЫҒЫ: 
ЖАҢА БЕТАЛЫС — ЦИФРЛАНДЫРУ

Аннотация. Орын алып жатқан әлеуметтік, экономикалық, саяси, 
экологиялық сипаттағы жаһандық ауқымдағы өзгерістер еңбек нарығына 
да әсерін тигізбей қоймады. COVID-19 себепші болған дағдарыс осы 
өзгерістерге акселератор іспеттес әсер етіп, жылдамдатып жіберді. 
Бүгінгі таңда пандемияның салдарын тек жағымсыз жағынан бағалай 
алмаймыз, әлемдік осындай шок көптеген елдердің қай жағынан 
әлсіз екенін көрсетіп берді. Сол сияқты осы пандемия да Қазақстан 
Республикасының саяси-әлеуметтік-экономикалық кемшіліктерін айқын 
көрсетті. Халықтың цифрлық сауаттылық деңгейінің қаншалықты 
өнімді болатыны маңызды, яғни қолыңдағы дербес компьютердің бар 
екені емес, оны сіз қандай мақсаттарда пайдаланатыныңыз маңызды. 
Мақалада цифрландыру үрдісінің еңбек нарығына және жұмыс күшіне 
деген сұранысқа қалай әсер ететіні, сонымен қатар жылдам өзгеріп 
жатқан нарықта Қазақстан азаматтарының бейімі туралы шолу жасалған. 
Пандемияның Қазақстан еңбек нарығына тигізген оң және теріс әсерлері 
және  респбулика азаматтарының цифрлық технологияның қай жағынан 
басымырақ қолданатыны туралы зерттеу жұмыстары орындалған. 
Цифрлық сауаттылық деңгейінің және онлайн платформалардың 
отандық еңбек нарығында қаншалықты өзгеріс әкеле алатыны, сонымен 
қатар, пандемияның біліктілікке қойылатын талаптарға қалай әсер 
еткені туралы талқыланған. Цифрландырудың басты беталыс ретінде 
айқындалуы локдаун әсерінен қашықтан жұмыс істеуге жаппай көшудің 
біршама технологиялық дағдылар мен технологиялық жабдықтың (ДК, 
ноутбук, смартфон және т.б.) болуын талап ететінінен айқындалып 

отыр. Мақаланың мақсаты пандемиядан кейінгі еңбек нарығының 
жалпылама беталысына шолу жасау. Осы орайда Еңбек даму ресурстары 
орталығының алғашқы жарық көрген есебі мен ұлттық статистика 
бюросының және аналитикалық ресми сайттардың мәліметтері мен 
статистикалық деректері қолданылып, талдау жасалған. 

Түйін сөздер: цифрландыру, пандемия, еңбек нарығы, технологиялар.

R. Kabylkairatkyzy, S.K. Kondybaeva*

Al-Farabi Kazakh National University, Almaty, Kazakhstan.
E-mail: saltanat.kondybaeva@kaznu.kz 

POSTPANDEMIC LABOUR MARKET: NEW MILESTONE
IS DIGITALIZATION

Abstract. The social, economic, political and environmental changes taking 
place globally have had an impact on the labour market. The COVID-19 crisis 
acted as an accelerator of these changes. Today, we cannot assess the impact 
of the pandemic from a negative perspective alone, a global shock that has 
shown the weakness of countries. The pandemic has highlighted the political, 
social, economic problems of the RK. The article provides an overview of 
how the digitalization process affects the labor market and the demand for 
labor, as well as the attitude of citizens of Kazakhstan. A study of the positive 
and negative impact of the pandemic on the labor market of Kazakhstan and 
what aspects of digital technologies citizens prefer to use. It discusses digital 
literacy levels, the extent to which online platforms can make a difference in 
the domestic labour market. Digitization is the main disadvantage, because 
the mass transition to remote work due to the lockdown requires certain 
technological skills, technological equipment. The article purpose is to review 
the general instability of the labor market after the pandemic. In this regard, 
the first published report of the Center for Labor Development Resources and 
the information and statistical data of the National Bureau of Statistics and 
analytical official sites were analyzed.

Key words: digitization, pandemic, labor market, technology.

РЫНОК ТРУДА ПОСЛЕ ПАНДЕМИИ:
НОВАЯ ТЕНДЕНЦИЯ – ЦИФРОВИЗАЦИЯ

Аннотация. Социальные, экономические, политические и 
экологические изменения, происходящие в глобальном масштабе, не 
могли не отразиться на рынке труда. Кризис, вызванный COVID-19, 
выступил акселератором и ускорил эти изменения. Сегодня мы не можем 
оценивать последствия пандемии только с негативной точки зрения, такое 
глобальное потрясение показало слабость многих стран. Точно так же 
эта пандемия ярко показала политические, социальные и экономические 
проблемы Республики Казахстан. Важно то, насколько продуктивно 
население с точки зрения цифровой грамотности, то есть не то, есть ли у 
вас персональный компьютер, а то, для чего вы его используете. В статье 
представлен обзор того, как процесс цифровизации влияет на рынок труда 
и спрос на рабочую силу, а также на отношение граждан Казахстана к 
быстро меняющемуся рынку. Проведено исследование положительного 
и отрицательного влияния пандемии на рынок труда Казахстана и 
того, какие аспекты цифровых технологий предпочитают использовать 
граждане республики. Обсуждаются уровни цифровой грамотности и 
то, в какой степени онлайн-платформы могут изменить ситуацию на 
внутреннем рынке труда, а также как пандемия повлияла на требования 
к навыкам. Основным недостатком обозначена цифровизация в связи 
с тем, что массовый переход на удаленную работу в связи с режимом 
самоизоляции требует определенных технологических навыков и 
технологического оборудования (ПК, ноутбук, смартфон и т.д.). Цель 
статьи – рассмотреть общую нестабильность рынка труда после пандемии. 
При этом использовались и анализировались первый опубликованный 
отчет Центра ресурсов развития труда, информационно-статистические 
данные Национального бюро статистики и аналитических официальных 
сайтов.

Ключевые слова: цифровизация, пандемия, рынок труда, технология.

Кіріспе. Халықаралық еңбек нарығының мерейтойлық сессиясына 
әзірленген Ғаламдық комиссияның еңбек сферасының болашағы 

жөніндегі есебінде «Жасанды интеллект, автоматтандыру және 
робототехника сияқты технологиялық жетістіктердің арқасында жаңа 
жұмыс орындары пайда болады, әйткенмен осы өтпелі уақыт кезінде 
жұмыстарынан айырылып қалатындар жаңа мүмкіндіктерді пайдаланып 
қалуға мейлінше аз бейім болатындар бар» – делінген (ХЕҰ, 2019).

Цифрландыру үрдісі бар жұмыс орындарын түрлендіріп, жаңа 
тапсырмаларды орындауы үшін жұмыскерлердің тұрақты түрде 
біліктілігін арттырып тұруын, үзбей ізденуін, жаңа дағдыларды 
меңгеруін талап етеді. Ол, сонымен қатар, жоғары технологиялық жұмыс 
орындарын жасай отырып, тиімсіз болып қалғандарын ығыстарырады. 
Бұндай үрдіс жаңа емес, кез келген индустриалды-өндірістік, ғылыми-
техникалық революциялар еңбек нарығында жағымды да, жағымсыз 
шоктармен ілесетін. Қазіргі таңда цифрландыру жаңа жұмысбастылық 
формасының, яғни қашықтан жұмыс жасауға, фриланстың кеңінен 
таралуына алып келді. Бұл жұмысбастылық формасының соңғы 
2-3 жылда жылдам етек жаюына пандемияның үлкен әсер еткені 
анық. Жаппай локдаун салдарынан мәжбүрлі түрде осындай жұмыс 
форматына көшкен кейбір компаниялар мен адамдар үшін жұмысты 
осылайша жалғастыра беру тиімді болуы мүмкін, мысалы, кеңсе жалдау 
ақысы немесе жұмыскерлер ішінара қашықтан жұмысқа көшкеннен 
болып электр энергиясына кететін шығындарды қысқартуға болады, ал 
жұмыскерлер жұмысқа барып-келу уақытын үнемдейді, жолға кететін 
шығындары азаяды және кептелісте тұрып қалудан болатын жағымсыз 
әсерлерді бастарынан кешірмейтін болады.

Цифрландыру үрдісінің еңбек нарығы үшін беретін оң және теріс 
нәтижесін келесі суреттен көруге болады.

Сурет 1. Цифрландырудың еңбек нарығы мен еңбек сферасына 
тигізетін әсерлері

Ескерту: автормен құрастырылған

Қазақстан Республикасының еңбек нарығына да ғаламдық 
цифрландыру үрдісі өз әсерін тигізбей қоймады. ҚР жұмыс 
орындарының 52%-ы автоматтандырудың жоғары немесе едәуір 
деңгейде бейім (ЕРДО ұлттық есебі, 2021). Бұл дегеніміз азаматтардың 
көбісіне біліктілікті арттыру немесе сұранысқа ие жаңа дағдыларды, 
оның ішінде цифрлық, когнитивті және әлеуметтік - мінез-құлықтық 
дағдыларды игеру керектігін білдіреді. Яғни, еңбек нарығында сапалы 
ұсынысты қалыптастыру үшін адамның жастайынан бастап қартайған 
шағына дейін үздіксіз ізденіс, білімін жаңарту және арттыру үстінде 
болуын білдіреді.

Сурет 2. Қазақстандағы 2000-2021 жж аралығындағы жұмыссыздық 
деңгейі

Ескерту: https://tradingeconomics.com/kazakhstan/unemployment-rate 
дереккөзінен алынған

Материалдар және әдіснама. Мақалада соңғы статистикалық 
деректер мен Еңбек ресурстарын дамыту орталығының (ЕРДО) 
2021 жылы шыққан ҚР еңбек нарығы жөніндегі есебінің негізінде 
индукция-дедукция, бақылау, өлшеу және салыстыру арқылы Қазақстан 
Республикасының еңбек нарығының жалпы жағдайы мен беталысына 
шолу жасалған.

Нәтижелер және талқылау. Экономикасы ашық, жаңа нарықтық 
мемлекет болғандықтан, Қазақстан Республикасының еңбек нарығына 
ішкі факторлармен қоса, сыртқы факторлар да әсер етеді. Яғни, 
көршілес мемлекеттердегі немесе экономикалық-саяси байланыстағы 
қандай да бір әлемнің бір бұрышында орын алған елеулі жағдай 
міндетті түрде біздің эконмикаға әсерін тигізбей қоймайды. 1-суреттен 
көріп отырғанымыздай, 2000 жылдан бастап еңбек нарығындағы 
жұмыссыздық төмендеу трендіне ие. Тәуелсіздігін алған жас мемлекет 
үшін жаңа мыңжылдықтың алғашқы онжылдығы оңайға соқпады. 2008 
жылы АҚШ-та басталған қаржылық дағдарыс Қазақстан экономикасы 

үшін созылмалы әсерге ие болды. 2008-2009 жылдар аралығында 
жұмыссыздық деңгейі 6,6%-ға жеткен болатын (Жолдасқызы, 2019). 
Бұдан кейінгі кезеңдерде жұмыссыздық деңгейі айтарлықтай артпады. 
Осы кезеңдегі ЖІӨ-нің пайыздық өсімі де күрт төмендеген болатын 
(Сурет 3). Одан кейінгі күрт төмендеуі 2015-2016 жылдарға келді. 
Экономикасы шикізат экспортына негізделген ел үшін шикізат 
бағасының сәл өзгеруі оның ішкі нарығына да әсер етеді, осылайша сол 
жылдары әлемдік мұнай бағасының орасан зор төмендеуі біздің елдің 
жылдық өсіміне кері әсерін тигізді. 

2019 жылы Қытайдың Ухань қаласында басталған індет небәрі 
бірнеше айдың ішінде әлемге таралып, жаппай локдаунға ұласты. 
Импорт-экспорттың шектелуі, халықараралық қозғалыстың тоқтауы 
және әлем бойынша адам-сағат жұмыс көрсеткішінің қысқаруы өз 
нәтижесін берді. Осы жылдар кезінде әлемдегі барлық мемлекеттердің 
экономикалық өсуі баяулады, Қазақстан Республикасының 2020 жылғы 
алғашқы тоқсанындағы ЖІӨ өсімі теріс көрсеткішке ие болды. 2021 
жылы бұл көрсеткіш оң өсімге ие болып, 4%-ды құрады.

Сурет 3. ҚР 2004-2021 жж ЖІӨ пайыздық жылдық өсімі
Ескерту: The World Bank (2021) дереккөзі негізінде автормен 

құрастырылған

Дегенмен, локдаун кезінде салалардың барлығы зардап шекті деуге 
келмес. Қызмет көрсету саласының өсімі теріс көрсеткішке ие болып, 
-5,4% көрсетсе де, мысалы, құрылыс (+11,2%), ақпарат және байланыс 
(+8,7%), ауыл шаруашылығының әлеуметтік маңызды салалары 
(+5,6%), білім (+4,7%) және денсаулық сақтау (+3,5%) сияқты салаларда 
өсім болды. Пандемия нәтижесінде денсаулық сақтау қызметтеріне 
сұраныс артып, осы саладағы жұмыссыздық небәрі 0,5% өскен 
(ЕРДО ұлттық есебі, 2021). Шынында, «бірінші байлық –денсаулық» 
екенін біле жүрсек те, оның қаншалықты маңызды екенін бүкіл әлем 
халқы болып енді түсінгендей. Болашақта дәрігер боламын деп өсетін 

ұрпақ және балаларын дәрігер мамандығына оқытуға беретін ата-
аналар саны күрт өсуі мүмкін. Бұған «бір отбасында бір дәрігер болса 
жақсы» деп халқымыз айтатын жақсы сөз де тиек. Пандемия еңбек 
нарығына орасан зор әсерін тигізіп, мүмкіндігі бар кәсіпорындар 
қашықтан істеу, фриланс сияқты жұмысбастылық формаларын белсенді 
қолданды. Әлемдік жұмыссыздық деңгейі 2020 жылы 6,5%-ға өсті. 
Халықаралық еңбек ұйымының есебі бойынша, Қазақстанда COVID-19 
дағдарысының салдарынан жұмыскерлер істеген уақыт алдыңғы жылмен 
салыстырғанда жалпы 11,5%-ға қысқарса, ал толық жұмысбастылық бар 
жұмыс орындарының санымен есептелен жұмыс уақытының шығыны 
939,2 мың бірлікті құрап отыр. Айта кетерлік, бұл жұмыс уақытының 
қысқаруы Ресей мен Өзбекстанда 8,5%, ал Қырғызстанда 11,7%-ға дейін 
көрсетіп отыр (Kazinform ХАА, 2021). Сонымен қатар, онлайн жұмыс 
істеу, онлайн оқу және жалпы цифрлық платформалармен байланысты 
қызмет түрлеріне сұраныс күрт өскен болатын. 

Пандемия еңбек нарығына екіжақты әсер етті десе де болады. Ол 
адамдардың жан-жақты әрі ізденіс үстінде болуы, жасына қарамастан 
технологияларды меңгеруге бейімделуі керектігін анық ашты. Ковид 
дағдарысы сияқты экономикалық шок дамыған және дамшуы елдердің 
кемшіліктерін көрсетіп берді. Оның салдарынан технологиялық 
түрлену мен цифрландыру үрдістері жылдамдатылды. Еңбек нарығында 
азаматтардың жаңа мамандықтар мен дағдыларды меңгеру қажеттілігі 
тұр. Себебі цифрландыру үрдісі нәтижесінде жаңа мамандықтар пайда 
болуы және қолданыстағы мамандықтардың түрленуі, сондай-ақ біраз 
мамандықтардың жойылып кету қауіп тұр. Роботтар мен ақылды 
жүйелердің енуі, цифрландыру мен үлкен деректерді (big data) қолдану 
салаларының кеңеюі, шикізат қорының азаюы, экологиялық нормалардың 
қатаюы, Z ұрпақтың еңбек нарығындағы үлесінің артуы, тұтынушы 
таңдауларының өзгеруі сияқты елеулі факторлар мамандықтардың 
түрленуіне әкеледі. Айта кетсек, алдағы 5-10 жылда Қазақстанның 
өзінде 239 жаңа, 95 түрленуші және 129 жойылып бара жатқан мамандық 
анықталды (MKRU Казахстан, 2021). 2025 жылға қарай әлемдегі жұмыс 
күшінің 61%-ын Z  ұрпақ құрайтын болады деп болжануда (ЕРДО ұлттық 
есебі, 2021). Олар – білім алуға, өзін-өзі дамытуға аса көп көңіл бөлетін, 
технологиялық жағынан жоғары сауатттылыққа ие цифрлық дәуірдің 
тумалары. Жеке өмір мен жұмыс арасындағы мінсіз балансты ұстап 
тұруға ұмтыла отырып, жеке бастарын жоғары қоя алатын буын өкілдері 
болғандықтан тек бір кәсіптің не мамандықтың жетегімен жүрмейтін, 
қызығушылығы өзгерсе қызмет ету саласын мүлдем өзгерте алатын 
икемді ұрпақ болып табылады. Сондықтан, кәсіпорындар мен фирмалар 
жұмыс үрдісіне технологияны енгізуге мүдделі болатыны анық. 

Цифрландыру үрдісі экономикалық өсу мен өнімділікті арттырудың 
басым факторы болып есептеледі. Бұл жерде цифрландыру үрдісі деп 
бизнес-үрдістерді түрлендіру мақсатында цирфлық технологияларды 
және деректерді пайдалануды айтамыз. Ал, жоғарыда аталғандай, 
жұмыс күшінің басым бөлігін жақын болашақта Z ұрпақ буыны қамтуы 
цифрландыру үрдісінің бұдан да жылдам қарқынмен дамитынын әрі 
өміріміздің барлық салаларына дерлік жаппай ендірілетінін білдіреді. 
Цифрландыру үрдісінің экономикаға әсер етуі және ендірілу дәрежесі 
елден-елге түрленеді. Елдер дамыған сайын алдыңғы қатарлы 
технологияны ендіру және жаппай пайдалану мүмкіндігі жоғары болады. 
Сонымен, цифрландырудың 6 критерийі бар:

Сурет 4. Цифрландыру критерийлері
Ескерту: автормен Еңбек даму ресурстары орталығының есебі 

негізінде құрастырылған

Қазақстан Республикасының 6-74 жастағы азаматтарының цифрлық 
сауаттылығы 2020 жылы 84,1% құраған (Inbusiness.kz, 2021). Бұл жерде 
ДК, планшет және ноутбукты пайдалану; стандартты бағдарламаларды 
қолдана алу; интернет арқылы қызметтер алу сияқты дағдылар 
зерттелінген. Дегенмен, қолжетімді технологияны санына қарай 
емес, қолдану сапасына қарай көңіл бөлген дұрыс. Forbes Kazakhstan 
іскерлік порталының жүргізген зерттеуіне сүйенсек, қазақстандықтар 
орта есеппен алғанда күнінің 225 минутын интернетке жұмсайды. Ал 
көгілдір экран алдына шамамен 272 минутын арнайды екен. Тұтыну 
көлемінің өсуі және локдаунға байланысты интернет-сатып алымдары 2 
есеге өскен. Сонымен қатар, зерттеу нәтижесі азаматтардың әлеуметтік 
желілерді белсенді қолданатынын да көрсеткен (Петропавловск NEWS, 
2019). Бұл әрине, көңіл толтырарлық көрсеткіш емес. Айталық, Coursera 
мақсаты жыл сайын 60-тан астам әлем елдерінде қажетті дағдылардың 
дамуын зерттеу болып табылатын Дағдылардың ғаламдық индексін 

жариялайды. Соңғы зерттеуі 2020 жылдың 1 тоқсаны мен 2021 жылдың 
1 тоқсаны аралығында Coursera платформасында тіркелген 77 млн аса 
адамның бизнес, технология және деректер туралы ғылым бойынша 
өткен курстарына негізделген. Бұл талдау әлем көшбасшыларына, 
бизнес сала жетекшілеріне тұрақты экономикалық өсуді қамтамасыз 
ету үшін қазіргі және болашақ жұмыс күшін түрлендіруге мүмкіндік 
береді. Зерттеу нәтижелеріне сәйкес компьютерлік бағдарламалау, веб-
әзірлемелер, бағдарламалық инженерия сияқты технологиялық біліктілік 
деңгейінің көшбасшыларына Беларусь, Чехия, Венгрия, Украина және 
Ресей кірсе, ал Люксембур, БАӘ және Швейцария бизнес-дағдылары 
аса жоғары деңгейдегі елдер болып танылды. Деректер бойынша 
ғылымдар саласындағы дағдылар деңгейі бойынша көшбасшылықты 
Финляндия, Дания, Бельгия және Ресей ұстап тұр. Бұл ретте Қазақстан 
платформада тіркелген азаматтар арасында бизнесті жүргізу дағдылары, 
технология және деректер бойынша ғылым саласында Аргентинаны 
артқа тастап 81-орынға жайғасқан (ЕРДО ұлттық есебі, 2021).  Адам 
даму индексі бойынша ең жоғарғы көрсеткіштердің біріне ие (0,825) 
(Wikipedia, 2019) Қазақстан үшін бұл қалай деген сұрақ туындайды. Бұл 
тенденцияны жаппай онлайн оқыту курстарының Қазақстан азаматтары 
арасында енді жайыла бастағанымен түсіндіруге болады. Сондай-ақ 
осындай платформалардағы курстардың басым бөлігі ағылшын тілінде 
болуы да, оларды игеруді қиынға соқтырады. Үш тілді білім алуды 
қолға алған мемлекет болғанымызбен, ағылшын тілін меңгеру деңгейі 
әркімде әртүрлі және тар мамандық саласында біліктілікті арттыру 
үшін шет тілін тек бастапқы деңгейде білген жеткіліксіз болуы мүмкін. 
Сайып келгенде, Coursera, Udemy, Futurelearn сияқты онлайн курстар 
платформасы негізінен жоғары оқу орындарына кеңінен танымал болса, 
қарапайым қызметкерлер мен азаматтар үшін тансық болуы да әбден 
мүмкін. Бұндай платформалар біліктілікті қайта арттыру, жаңа дағдыны 
игеру және өзін-өзі дамыту үшін өте ыңғайлы болып табылады. Қазіргі 
таңда университеттен алған дәстүрлі білім еңбек нарығының жоғары 
бәсекелестік жағдайында жеткіліксіз екені байқалды, ал ақпараттың 
3 жыл сайын жаңарып тұратынын ескерсек, онлайн оқыту курстары 
үздіксіз шыңдалудың таптырмас жолы болып табылады. 

Қазақстан азаматтарының жаппай онлайн оқыту мүмкіндіктерін 
қаншалықты пайдалана алады? Бұл, әрине, халықтың технологияларды 
пайдалана алуына тікелей байанысты. Қазақстан Республикасының 
2015 жылғы 24 қарашадағы № 418-V «Ақпараттандыру туралы» заңына 
сәйкес, цифрлық сауаттылық – адамның ақпараттық-коммуникациялық 
технологияларды білуі және оларды күнделікті әрі кәсіптік қызметінде 

пайдалана білуі (Әділет заң порталы, 2015).  Қазақстан халқы әдемдік 
АДИ бойынша әлемдегі ең жоғарғы көрсеткішті көрсететін (51-орын) 
елдер қатарына жатады (Wikipedia, 2019). Бұндай көрсеткіш елдегі 
білімге деген зейіннің жоғарылығын білдіреді. Сонымен қатар, елдегі 
үш модельді (бакалавриат-магистратура-доктарантура) жоғары білім 
жүйесі оқуды үздіксіз жалғастыру мүмкіндігін ұсынады.

Сурет 5. ҚР азаматтарының цифрлық сауаттылық деңгейі (%)
Ескерту: Статистикалық дереккөздер негізінде автормен 

құрастырылған

Жыл сайын цифрлық сауаттылық көрсеткішінің тұрақты өсуі 
елдегі түрлі қызмет салаларының цифрлық технологияны белсенді 
қолдануын және азаматтардың күнделікті өмірі кем дегенде 1-2 
цифрлық құрылғымен тығыз байланысты болатынын көрсетеді. 
Республикадағы жұмыс орнының басым бөлігі автоматтандыруға 
бейім болса, азаматтардың сауаттылық деңгейі осы автоматтандыруға 
көшудің жылдам болатынын білдіреді. Дегенмен, қашықтан жұмыс 
істеумен қоса, кейбір адам қызметін автоматтандыру жұмысбастылық 
пен жұмыссыздыққа міндетті түрде әсер етеді.

Қорытынды. Жаһандану заманында әлемнің бір шетінде орын алған 
оқиға, екінші шетіне әсерін тигізбей қоймайды. Сол сияқты, пандемия да  
бүкіл елдерге жайылды. Пандемияның созылмалы әсерге ие болатыны 
сөзсіз. Оның оң да, теріс те әсері қазірден ақ байқалып жатыр. Дегенмен, 
ең басты тигізген әсері – әлемнің даму беталысын айқындап беруі. 
Технологиялар толқынында еңбек нарығында жаңа мамандықтар пайда 
болады, ескілері жойылады. Цифрлық технологиялар барлық қызмет 
салаларына кіріп жатқанда, жұмыс күші міндетті түрде технологияларды 
үйренуге, цифрлық сауаттылығын арттыруға және үздіксіз білім алуға 
бейімделуі тиіс. Қазақстан халқының білім деңгейінің жоғары, қос 
тілді болуы осы цифрландыру үрдісі үшін өте тиімді. Z буын үшін 
цифрландыру өмірінің ажырамас бір бөлігі болса, ал олардан үлкен буын 
үшін қайта оқытудан өтіп, білімін жаңартып тұрған жөн. Сонымен қатар, 
халықты цифрлық технологияларды бизнес, білім алу, жаңа ізденіс үшін 
қолдануды кеңінен үгіттеген жөн.

